
ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
Հաշվի առնելով, որ ՀՀ կադաստրի կոմիտեի թղթային արխիվները տեղակայված են մի շարք տարբեր հասցեներում, և այդ տարածքները գտնվում են անմխիթար վիճակում, ինչը խոչընդոտում է Կոմիտեի բնականոն աշխատանքը, Կոմիտեն՝ 07.06.2022թ. թիվ ՍԹ/5857-2022 գրությամբ դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե՝ Կադաստրի կոմիտեի թղթային արխիվները մեկ հասցեում տեղակայելու և վերջիններիս անվտանգ պահպանությունն ապահովելու նպատակով, Պետական գույքի կառավարման կոմիտեին ամրացված քաղաք Երևան, Նուբարաշեն, Նուբարաշենի 6-րդ փողոց 2 հասցեում գտնվող անշարժ գույքը Կադաստրի կոմիտեին ամրացնելու խնդրանքով։
[bookmark: _GoBack]Ելնելով վերոգրյալից և հաշվի առնելով, որ ՀՀ կադաստրի կոմիտեին ամրացված քաղաք Երևան Բուզանդի 1/3 հասցեի շենքի նկուղային, 1-ին, 2-րդ և 3-րդ հարկերից 1201.7 քառ.մետր ընդհանուր մակերեսով տարածքում նույնպես տեղակայված են ՀՀ կադաստրի կոմիտեի թղթային արխիվները, Պետական գույքի կառավարման կոմիտեի կողմից մշակված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծով առաջարկվում է քաղաք Երևան, Նուբարաշեն, Նուբարաշենի 6-րդ փողոց 2 հասցեում գտնվող 5283.3 քառ.մետր ընդհանուր մակերեսով շենք, շինությունները և դրանց զբաղեցրած, օգտագործման ու սպասարկման համար հատկացված 2.447787 հա հողամասն ամրացնել ՀՀ Կադաստրի կոմիտեին, իսկ քաղաք Երևան Բուզանդի 1/3 հասցեի շենքից 1201.7 քառ.մետր մակերեսով տարածքը հետ վերցնել Կադաստրի կոմիտեից և ամրացնել Պետական գույքի կառավարման կոմիտեին։ 
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  









